
    ХIурматиял районцоял, 
диналъул вацал ва яцал!

    Баркула нужеда нилъеца 
хIурматияб куцалъ ва рохали-
лаб, цоцаздаса разилъиялъул 

ахIвал-хIалалда нухда регIараб 
КIалбиччаялъул гIид!

     Аллагьас ккурал кIалалги 
гьабураб гIибадатги аза-азари-
де бахинабун, къабул гьабеги. 

Рамазан моцIалъул баракатги 
нилъеда тIаса унгеги. ТIаде-
тIадеялъулги Аллагьас рама-
зан моцI, балагь-къварилъи-
ялдаса цIунун, тIаде щваги, 

гьеб тIадегIанаб даражаялда 
тIобитIизе тавпикъги кьеги. 
Амин!

    Гьарула щивасе талихI, 
рохел, икъбал.

БаркИ

«Гумбет район» муниципалияб районалъул бетIер  МухIамадгIали  МухIамадгIалиев,
районалъул администрациялъул бетIер ГIабдулахIажи ГIабдулкъадиров

ЛъугIана цогоял пача-
лихъиял экзаменал. Гьаруна 
гьелъул хIасилал. Гьел кин 
тIоритIарал? Гьел ва гьел гу-
рел цогидал суалалгун «Гум-
бет» басмаялъул хIалтIухъан 
дандчIвана Гумбет райо-
налъул лъайкьеялъул отде-
лалъул нухмалъулев Муса 
КъурамухIамадовгун.

МелъелтIа 
гьоркьохъеб 

школалъул 14 
выпускникасе исана 
аттестат щоларо 

   - Исана цогояб пачалихъ-
ияб экзамен бакълъулазул 
районалда чан чияс кьураб?

    - Кинабниги исана цого-
яб пачалихъияб экзамен кьезе 
хъвай-хъвагIай гьабун букIана 
146 чиясул. Гьездасан 105 исана 
11 класс лъугIунел, 21 цересел 
соназ школал лъугIарал ва 20 чи 
гъоркьиса ЕГЭ кьун аттестатал 
щвечIого хутIарал.

- Экзаменазул хIасилал ки-
нал ккарал?     

   - ГIурус мацIалъул цIалуда 
хадургъей 87 проценталде, 
хIисабалъул 74 проценталде ба-
хана. ГIурус мацIалъул экзамен 
кьуна 100 цIалдохъанас. Гьезда 
гьоркьоса 13 цIалдохъанасда 
экзамен кьун бажаричIо.  
ХIисабалъул экзамен бикьун 
букIана 2 бутIаялде: базовияб ва 
профильнияб. Кинавниги экза-
мен кьурав 100 цIалдохъанасда 
гьоркьоса 26-ясда экзамен кьезе 
кIвечIо.

    ГIурус мацIалъул экзаме-
налда 100 процент цIалуда ха-
дургъей бихьизабуна Аргъвани, 
ТIад Инхо, Данухъ, Ингишо, 
ЛъаратIа гьоркьохъел школаз. 
Данухъ гьоркьохъеб школалъул 
цIалдохъан Хъандулай Багьаву-
диновалъе гIурус мацIалъул эк-
заменалъе щвана 90 балл. Гьеб 
ккола районалда экзаменазда 
щвараб бищун цIикIкIараб 
балл. 

    ХIисабалъул экзаменазул 

цIалуда хадургъей 100 про-
центалде бахана Аргъвани, 
Данухъ, Игьали, ЛъаратIа шко-
лазул. ХIисабалъул профильни-
яб экзамен 74 баллалда кьуна 
ЦIияб Аргъвани гьоркьохъеб 
школалъул цIалдохъан Заира 
ГъазимухIамадовалъ.

     ГIурус мацIалъул экзаме-
налъе загIипаб лъай букIин би-
хьизабуна ЦIиликь, МелъелтIа 
школаз, хIисабалъул МелъелтIа, 
Гьарадирихъ, ТIад Инхо, Инги-

шо, Килалъ, Гъоркь Инхо гьор-
кьохъел школаз. Щибаб школа 
ккун абуни, гьадинаб сурат 
буго.

Гьарадирихъ гьоркьохъ-
еб школалдаса ЕГЭялда 
гIахьаллъарав 8 чиясда гьор-
кьоса гIурус мацIалъул 1 чияс-
да, хIисабалъул 3 чиясда кьун 
бажаричIо.

ТIад Инхо гьоркьохъ-
еб школалдаса 3 цIалдохъан 
гIахьаллъана экзаменазда. Лъа-
басго кьуна гIурус мацIалъул эк-
замен, хIисабалъул экзамен кьун 
бажаричIо цо цIалдохъанасда.

 Ингишо гьоркьохъеб шко-
лалъул 3 выпускникас кьу-
на гIурус мацIалъул экзамен, 
цо цIалдохъанасда бажаричIо 
хIисабалъул экзамен кьун. Гьеб 
школалдаса цо чиясе аттестат 
щоларо.

Килалъ гьоркьохъеб шко-
лалдаса 6 цIалдохъанасдасан 
цоясда гIурус мацIалъул 2-ясда 
хIисабалъул экзамен кьун 
бажаричIо. Гьеб школалъул 2 
чиясе аттестат щвезе гьечIо.

Экзаменазда бищунго 
загIипаб лъай бихьизабуна 
МелъелтIа гьоркьохъеб шко-
лалъ. Гьеб школалдаса 29 чи-
ясда гьоркьоса 6-ясда гIурус 
мацIалъул, 14-ясда хIисабалъул 
экзамен кьун бажаричIо. Гьеб 

школалдаса исана 14 чиясе ат-
тестат щвезе гьечIо.

Гъоркь Инхо гьоркьохъеб 
школалдаса 6 цIалдохъанасда 
гьоркьоса цоясда гIурус 
мацIалъул, 2-ясда хIисабалъул 
экзамен кьун бажаричIо. 2 чи 
хутIана аттестат щвечIого.

  ЦIияб Аргъвани гьоркьохъ-
еб школалдаса 8 цIалдохъанасда 
гьоркьоса  цо цIалдохъанасда 
бажаричIого гIурус мацIалъул 
экзамен кьун.

ЦIиликь  гьоркьохъеб  шко-
лалдаса ЕГЭялда  гIахьаллъарав
4 чиясда гьоркьоса 1 цIалдо-
хъанасда гIурус мацIалъул ва 
хIисабалъул экзаменал кьезе 
кIвечIо. Гьенивги 1 чи хутIана 
аттестат щвечIого.

ЧIиркъатIа гьоркьохъ-
еб школалдаса 13 цIалдохъан 
гIахьаллъана ЕГЭялда. Гьезда 

гьоркьоса гIурус мацIалъул 1, 
хIисабалъул 2 цIалдохъанасда 
экзамен кьун бажаричIо. Ат-
тестат щвечIого хутIула 2 
цIалдохъан. 

 Меседил 
медалал  - Макка 

МухIамадзагьидовалъе 
ва Заира 

ГъазимухIамадовалъе
   - Жидецаго тIаса рищарал 

экзаменал кьеялъул хIасилал 
кинал ккарал?

  -  Араб соналда дандеккун, 
гьаб соналда гьоркьохъел бал-
лал цIикIкIана биологиялъул, 
тарихалъул, химиялъул, обще-
ствознаниялъул, физикаялъул. 
Гьоркьохъел баллал дагьлъана, 
араб соналда дандеккун, инфор-
матикаялъул, географиялъул, 
гIурус литератураялъул. Жиде-
цаго тIаса рищарал гьел пред-
метазеги загIипаб лъай букIин 
бихьизабуна цо-цо школазул 
цIалдохъабаз.

   Мисалалъе цо-цо чIахIиял 
школал росилин.

МелъелтIа гьоркьохъеб шко-
лалдаса обществознание тIаса 
бищарав 20 цIалдохъанасда 
гьоркьоса гьеб кьезе кIвана 
гIицIго 2 чиясда, тарихалъ-
ул предмет тIаса бищарав 
14 цIалдохъанасда гьоркьо-
са 4-ясда гурони гьеб кьезе 
кIвечIо. Биологиялъул предмет 
тIаса бищарав 10-ясда гьоркьоса  
щугоясда кьун бажаричIо. Экза-
меназул хIасилазухъ ралагьи-
дал, гьеб школалда  бачIунеб 
цIалул соналда кIвар кьезе 
ккола хIисабалъул, информа-
тикаялъул, тарихалъул, обще-
ствознаниялъул ва цогидалги 
предметазде.

     Игьали гьоркьохъеб шко-
лалдаса обществознание тIаса 
бищарав ункъоясда гьоркьоса 
кIигоясда, биология тIаса бища-
рав анлъгоясда гьоркьоса лъаб-
гоясда экзамен кьезе кIвечIо.

    
(Ахир-кIиабилеб гьум.)

БухулеБ Буго цIумур

28 цIалдохъанасе аттестат щвезе гьечIо
ЕГЭялъул хIасилаз хIукму къотIулеб буго

Шамил имамасул 
РочIчIоб щулалъи

Реформатор поэтики 
Али-гаджи из Инхо

ХIасратаб рокьиги 
боркьараб ццинги

Будапешталда – 
нахъеги танкал

Али-гаджи из Инхо – 
классик дагестанской ли-
тературы, основоположник 
аварской литературы, поэт, 
философ, просветитель, са-
тирик, реформатор аварского 
языка, поэтики, ученый-ара-
бист, яркая, неординарная 
личность.

Али-гаджи из Инхо жил 
в 1845–1891 годах XIX века. 
Общественно-политический 
строй того времени и трагиче-
ские события, свидетелем ко-
торых был поэт, нашли отраже-
ния в его произведениях. Поэт 
обращается к жанру эпической 
поэмы «Шамиль», создав яр-
кий, величественный образ 
предводителя национально-ос-
вободительной борьбы горцев 
Кавказа. 

Для дагестанской литера-
туры досоветского периода ха-
рактерно влияние культуры и 
литературных традиций Вос-
тока. Также в досоветской ли-
тературе Страны гор превали-
рует религиозная тематика. В 
творчестве Али-гаджи из Инхо 
особое место занимает сентен-
ция духа и духовности. Поэт 
воссоздает эпические, истори-
ческие картины из жизни про-
рока Мухаммада. Одним из 
таких крупных полотен худож-
ника, мастер слова является по-
эма «Взятие Мекки».

Известный литературовед, 
доктор филологических наук 
Чакар Юсупова в монографии 
«Художественный мир Али-
Гаджи из Инхо» пишет:

«Али-гаджи из Инхо – один 
из ярких представителей бли-
стательной когорты дагестан-
ских поэтов второй половины 
XIX в. Так же, как даргинец 
Омарла Батырай, кумык Йирчи 
Казак, лезгин Етим Эмин, Али-
Гаджи открыл новую страницу 
в истории культуры своего на-
рода, сменив уходящую в глубь 
веков традицию арабоязычной 
литературы на самобытные ху-
дожественные традиции своего 
народа и положив тем самым 
начало развитию аварской ли-
тературы на родной языковой 
основе.

Поэзия Али-гаджи еще при 
жизни поэта снискала призна-
ние и любовь народа. Широкое 
хождение и популярность име-
ли его дидактические стихи, 
мудрые изречения и назида-
ния, религиозные проповеди и 
песнопения, элегии и сатиры».

Поэзии Али-гаджи из Инхо 
присущи глубокая философич-
ность, афористичность, симво-
лизм, яркость образов, эпитетов 
и других художественно-выра-
зительных средств. Али-гаджи 
был настоящим энциклопеди-
стом-просветителем. Одно из 
его крупных произведений но-
сит название «Море разума». 
Сам Али-гаджи из Инхо стал 
морем разума, мысли, поэтики, 
философии.

«Али-гаджи из Инхо за-
нимает особое место в исто-
рико-литературном процессе 
аварского народа. Он является 
новым связующим звеном меж-
ду предыдущим этапом худо-

жественного мышления народа 
и последующим периодом его 
бурного развития и расцвета во 
второй половине XIX века.

Поэт перенял все лучшее 
из творческого наследия своих 
предшественников и заложил 
традиции новой, более высо-
кой художественной системы. 
Являясь центральной фигурой 
национальной литературы, он 
в то же время представляет 
собой одну из ярких ее высот, 
непревзойденных до сегодняш-
него дня.

Он своим творчеством су-
мел воспариться над своим 
временем, обосновать и про-
возгласить средствами высо-
кой поэзии и мудрым словом 
программу обновления и пере-
устройства духовной жизни 
народа, в основу которой дол-
жен лечь культ разума, науки, 
культуры, просвещения и об-
разования. Али-гаджи, как и 
художник, щедро наделенный 
ярким талантом, сумел повер-
нуть руль национальной худо-
жественной культуры к про-
фессионализму, поэтичности, 
литературности.

В его облике пред нами 
предстает подлинный поэт в 
самом высоком значении и по-
нимании этого слова», - так 
охарактеризовал роль и значе-
ние Али-гаджи из Инхо в даге-
станской литературе исследо-
ватель словесности, профессор 
Сиражудин Хайбулаев.

В Дагестане широко, мас-
штабно отмечаются юбилеи 
Али-гаджи из Инхо. В 1995 
году на праздновании 150-ле-
тия классика из Инхо в его 
родном ауле выступили такие 
известные политические, об-
щественные, научные деятели, 
как действующий Глава Да-
гестана Рамазан Гаджимура-
дович Абдулатипов, академик 
Российской академии наук Гад-
жи Гамзатович Гамзатов и мно-
гие другие. Юбилейные меро-
приятия прошли при стечении 
большого количества людей. 
Али-гаджи из Инхо по праву 
пользуется всенародной любо-
вью. Являясь истинным народ-
ным поэтом, Али-гаджи всегда 
был и остается с народом, его 
произведения знают наизусть, 
передают из поколения в по-
коление, как устное народное 
творчество.

Очередной, 160-летний 
юбилей Али-гаджи из Инхо в 
Дагестане отпраздновали не 
менее масштабно. Торжествен-
ные мероприятия прошли и в 
родовом селении поэта, в Верх-
нем Инхо, и в районном центре 
Гумбетовского района, в селе 
Мехельта, и в столице Дагеста-
на, в Махачкале, и в селении 
Эндирей Хасавюртовского рай-
она, в котором похоронен поэт. 
В Институте языка, литерату-
ры и искусства имени Гамзата 
Цадасы Дагестанского научно-
го центра Российской академии 
наук прошла научно-практиче-
ская конференция, посвящен-
ная Али-гаджи из Инхо. Были 
переизданы книги мыслителя. 
Вышли монографии, по-новому 

раскрывающие «белые пятна» 
в жизни и творчестве поэта.

Произведения Али-гаджи из 
Инхо входят в школьную хре-
стоматию по дагестанской ли-
тературе, изучаются в средних 
и высших учебных заведениях 
республики. Именем Али-гад-
жи из Инхо названы средняя 
школа в селе Верхнее Инхо, 
улица в городе Хасавюрте…

Президент России Вла-
димир Владимирович Путин 
объявил 2015 год Годом ли-
тературы. На открытии Года 
литературы в Гумбетовском 
районе Дагестана отметили 
важность и значимость лите-
ратурного наследия Али-гаджи 
из Инхо не только как поэтиче-
ского, эстетического явления, 
но и как мощного ресурса для 
привития подрастающему по-
колению традиционных, гу-
манистических ценностей, 
воспитания молодежи в духе 
патриотизма, возрождения в 
обществе культа чтения и об-
разования.

В Гумбетовском районе 
сильны поэтические традиции. 
В этом году на республикан-
ском  уровне пройдет празд-
нование 170-летнего юбилея 
классика дагестанской литера-
туры Али-гаджи из Инхо. На 
юбилейные торжества пригла-
шаются делегации соседних 
районов Нагорного Дагестана, 
а также – представители Ножа-
юртовского района Чеченской 
Республики, граничащего с 
Гумбетовским районом. В Да-
гестане объявлен конкурс на 
лучшее чтение произведений 
Али-гаджи из Инхо. Победи-
телям будут вручены специ-
альные призы и грамоты. Из 
селения Верхнее Инхо в село 
Эндирей, в котором покоится 
Али-гаджи, будет организован 
автопробег. В школах пройдут 
уроки, посвященные жизни и 
творчеству Али-гаджи, в респу-
блике запланированы выставки 
книг в честь юбилея классика, 
али-гаджиевские чтения и дру-
гие культурно-массовые меро-
приятия.

Запланировано назвать в 
честь Али-гаджи из Инхо одну 
из улиц Махачкалы и централь-
ную библиотеку Гумбетовско-
го района.

 Присутствовавший на от-
крытии Года литературы в 
Гумбете председатель Правле-
ния Союза писателей Дагеста-
на, народный поэт  Магомед 
Ахмедов отметил: «Аварская 
литература второй половины 
XIX века освещена талантом 
Али-гаджи из Инхо, обогащена 
его «морем разума», пленена 
его лирикой, разбужена сати-
рой, увековечена афоризмами 
и наставлениями. Али-гаджи 
– поэт, Али-гаджи – ученый, 
Али-гаджи – оплот духовно-
сти…»

Перефразируя Александра 
Пушкина, мы можем сказать, 
что к Али-гаджи из Инхо ни-
когда не зарастет народная тро-
па. Произведения Али-гаджи из 
Инхо – золотой фонд дагестан-
ской литературы, культуры.

Реформатор поэтики 
Али-гаджи из Инхо (Авал-тIоцебесеб гьум.)

Жидецаго тIаса рищарал 
предметазул загIипаб лъай 
букIин бихьизабуна гьединго 
ЧIиркъатIа гьоркьохъеб шко-
лалъул выпускниказги. Обще-
ствознание тIаса бищарав 
9-ясда гьоркьоса 5-ясда кьезе 
кIвечIо, тарихалъул экзамен 
тIаса бищун букIана 2-яс, цони-
гиясда кьун бажаричIо, биоло-
гия тIаса бищарав 7-ясда гьор-
кьоса гIицIго цояс кьуна. 6-яс 
тIаса бищун букIана химиялъ-
ул предмет, цонигиясда кьун 
бажаричIо.

    ЦIияб Аргъвани школалъ-
ул 6 выпускникас тIаса бищун 
букIана обществознание, 2-ясда 
гурони кьезе кIвечIо. Тарихалъ-
ул предмет тIаса бищун букIана 
3-яс, цояс гурони кьечIо, биоло-
гия 2-ясда гьоркьоса цонигияс-
да кьезе кIвечIо.

- Ругищ тIокIлъиялда, ме-
далалда гьоркьохъеб школа 
лъугIарал выпускникал?

- Руго. КIиго выпускни-
касе щвана меседил медаль. 
Гьел ккола ЛъаратIа гьор-
кьохъеб школалдаса Макка 

МухIамадзагьидова ва ЦIияб 
Аргъвани гьоркьохъеб школал-
даса Заира ГъазимухIамадова.

- ИчIабилеб классалъ-
ул цIалдохъабазул аслияб 
пачалихъияб экзаменазул 
хIасилал кинал ккарал?

- Абизе бегьула гьел 
хIасилал цIакъго лъикI  кканин.  
ХIисабалъул цIалуда хадургъей 
98,8%, гIурус мацIалъул 95,3 
% бахана. ГIурус мацIалъул 
ва хIисабалъул экзаменазда 
гIахьаллъана 170 цIалдохъан. 
ХIисабалъул экзамен кьун 
бажаричIев 2 цIалдохъан 
(ЦIиликьа 1, ЧIиркъатIаса 
1), гIурус мацIалъул экзамен 
кьечIев 8 цIалдохъан (Игьа-
лиса  - 2, Килалъа – 1, ЦIияб 
Аргъваниса – 2, ЦIиликьа – 2, 
Кунзахъа – 1) 9 июлалда, апел-
ляцияги хъван, ритIана Лъай-
кьеялъул министерствоялда 
цебе гIуцIараб комиссиялде. 
Гьелъул хIасилал жеги лъачIо. 

9 класс лъугIарав 17 выпуск-
никасе щвана тIокIлъигун атте-
стат.

Гара-чIварана 
ГIайшат Исламбиева

28 цIалдохъанасе 
аттестат щвезе гьечIо

Бакълъулазул гIаммал 
магIишатазда хасалие рагIи-
хер хIадурулеб буго.

- Бабаюрталъул зонаялда 
ругел бакълъулазул СПКязул 
хъутабазда гIаммаб гIи-боцIуе 
рагIи-хер хIадури тIадбан унеб 
буго, - ян бицана Гумбет райо-
налъул экономикаялъул, росдал 
магIишаталъул ва буголъиялъ-
ул гьоркьорлъабазул отделалъ-
ул агроном ХIайбула Нажму-
диновас. 13 июлалде СПКяз 
хIадурун буго 3319 тонна харил. 
ГIадамаз жалго бетIергьанаб 
гIи-боцIиялъе хIадурун буго 
2620 тонна. Кинабниги гьеб 
ккола 5939 тонна.

Щибаб СПКялъ хIадурараб 

батIа-батIа бихьизабуни: «Ме-
хельтинский» СПКялъ - 949, 
«Цилитлинский» СПКялъ  - 
410, Шамилил цIаралда бугеб 
СПКялъ  - 350, «Данухский» 
СПКялъ - 250, «Тляратинский» 
СПКялъ  - 300, «Цундинский» 
СПКялъ - 470, «Щабдухский» 
СПКялъ  - 300, «Ингишинский» 
СПКялъ  - 160, «Гадаринский» 
СПКялъ  - 75, «Чиркатинский» 
ОООялъ  - 20 тонна.

СПКязул нухмалъулез 
хIаракат бахъулеб буго хасало-
ялде гIаммаб гIи-боцIуе рагIи-
хералъул щулияб нахърател 
букIинабизе.

ГIайшат Исламбиева

Черхалда гIетI цIИрИЧIеБ БоцIИ
 даНде гьаБуге

5939 тонна харил
Фермераз – 2620, СПК-яз - 3319

Гумбет районалъул Гьа-
радирихъ школалда 9 клас-
сги лъугIизабун, дун цIализе 
ана Хасавюрталда бугеб  пед-
колледжалде. Нижее  дарсал  
кьолел преподавательзабазда 
гьоркьов лъикIаздасан цояв 
ккола Болатхан Халилулаев. 
Студентазе бищунго бокьула 
зама-заманалда гьевгун ца-
дахъ сапаралъ ине.

Болатхан Халилулаевас 
нухмалъи гьабула Хасавюр-
талъул педколледжалъул 
лъалкIал ралагьулезул багIараб 
къокъаялъе (ТОКС). Гьедин-
лъидал, сапаралги нижер 
гIемер рукIана. Гьеб хIалтIуда 
гъорлъе студенталги цIала Ха-
лилулаевас.

    Дагьал церегIан ниж ун 
рукIана МахIачхъалаялде. 

Лъабго къоялъ рукIана гьенир. 
Щвана гIемерал бакIазде:  та-
рихиял лъалкIал ралагьулезул 
республикаялъулаб штабал-
де,  цо-цо редакциязде, тахша-
гьаралъул аслияб байданал-
де.  Щвана КIудияб ВатIанияб 
рагъул гIахьалчагIи рукъарал 
хабзалалъеги.

    Сапаралъул аслияб мурад 
букIана лъалкIал ралагьуле-
зул данделъиялда гIахьаллъи. 
ТОКСалъулазул къокъаялъ 
гьабураб хIалтIул хIакъалъулъ 
бицине дида тIадкъан букIана. 
Цоги районаздаса ТОКСалъу-
лазги бицана жидецаго хIалтIи 
гIуцIулеб къагIидаялъул. 
ГIемераб цIияб жоги лъан, 
тIадруссана ниж тахшагьарал-
даса.

МухIарам Къурбанов

гIолохъаНлъИ аБула…

Тарихалъул лъалкIал цIехон…
Хасавюрталъул педколледжалъул ТОКСалъул 

сапарал

 Ракълил къотIиги хве-
зе гьабун, рагъги лъазе 
гьабичIого, гIемерал улкаби 
кодоре росун, цIикIкIараб 
къуватгун балъго тIаде 
кIанцIарав рекIкIав туш-
манасда тIад бергьенлъи бо-
сиялъухъ, тIолабго улкагун 
цадахъги бахъун гьев щу-
щахъ вихизе гьавиялъулъ 
жидерго  бутIа лъуна бакъ-
лъулазул  рахъалда, балъ-
хъадерил гIорхъода, ГIанди 
гIорулъе унеб, мугIрул лъа-
рал ботIрода, гьитIинабго 
тIалда тIад бугеб Щабдухъ 
росдал гIадамазги. 

   50-60 гурони цIараки 
гьечIеб Щабдухъ  росулъан, ул-
каялъул ахIиялъе жавабги гьа-
бун, ВатIан цIунизе къватIиве 
вахъана 41 чи. ВатIан цIунизе 
рахъин цIар гIадин лъугьун 
букIана гьеб заманалда. Маду-
гьалги рагъде ун, дун рокъов 
щиб гьабулевин, вацги рагъде 
витIун, дун анив хутIизе бе-
гьилищин абурал пикрабазда 
хIалтIулел рукIана гIолохъаби. 
Бертабалъе унел гIадин роха-
лида регIулаан гIолохъаби ро-
суцояз, гьединабго рохелгун 
гьабулаан къо-лъикI гIолилаз 
росуцоязулгунги. РакIалдаса 
унаро ВатIан цIунизе унел 
нухда регIизе рахъарал ро-
суцоялги, гъоркь кьурду-
лел чуяздаги рекIун, «Нилъ 
ритIарал руго!», «Ниж бер-
гьенлъигун тIадруссине руго!», 
- абун ахIделаго, гIагарал-
божаразулгун къо-лъикI гьабу-
лел гIолохъабазул къокъабиги.

    Гьедин букIана киса-ки-
бего тIолабго улкаялдаго, гьеле 
гьелъ кIвана нилъеда тушма-
насда тIад бергьенлъи босизе-
ги.  Амма киназего гуро гьеб 
битIунги ккараб, киналго гуро 
мурадалде щварал. Рагъдаса 
тIадвуссинчIо 24 чи.

1. МухIамад ГIабдул-
къадиров хвана 1943 соналда, 
вукъун вуго Херсон областалъ-
ул Ольгино росулъ.

2. МухIамадгIали ГIу-
маров хвана 1942 соналъ, вукъ-
ун вугоТула областалъул Крас-
ное росулъ.

3. ХIабиб ГIабдулкъади-
ров хвана 1942 соналъ, вукъун 
вуго Сталинград областалъул  
Распопинская станицаялда.

4. ХIажи МуртазагIа-
лиев хвана 1944 соналъ, вукъ-
ун вуго Ивано-Франковск 

областалъул Лобубка Лесная 
росулъ.

5. Гъазихан Ордашов 
хвана 1944 соналда, вукъун 
вуго Витебск областалъул По-
лоцк шагьаралда.

6. ХIажимухIама Сах-
родинов хвана 1945 соналъ, 
вукъун вуго Германиялда Лю-
блен шагьаралда.

ХутIарал 18 – язул гьаб 
жакъа къоялдеги я хвараб 
заман, я рукъараб бакI лъа-
леб гьечIо, цIикIкIарасезул 
цIарал араб бакI лъачIого 
тIагIаразда гьоркьор рехсон 
руго. ГIусман АхIматIханов, 
МухIамад ГIамирханов, Сай-
гидхIосен ГIалихIажиев, ГIу-
мардибир ГIабдукъадиров, 
ГIусман ГьоцIоев, СагIит 
МуртазагIалиев, ГIабдурахIман 
МуртазагIалиев, Гъази-
лав МухIидинов, Абакарди-
бир МуртазагIалиев, ГIали-
хIажи МуртазагIалиев, 
ТIайгиб МухIамадов, Аба-
кар МухIамадов, ХIажи Му-
саев, НурмухIамад Нури-
динов, ГIумар Сайпилаев, 
ХIасандибир ХIажиев, Зайид 
Шахтимиров, МухIамад Юсу-
пов.

Щабдухъ росулъ ВатIан 

цIунизе цо рокъосан лъабгоял 
араб ккун буго лъабго хъизан:

1. ГIабдукъадирова л 
– МухIамад, ГIумардибир 
ва ХIабиб, цонигияв 
тIадвуссинчIо.

2. Му рта загIа лиева л 

– СагIид, ГIабдурахIман ва 
ХIажи, цонигияв тIадвуссинчIо.

3. МуртазагIалиевал – 
Абакардибир, ГIалихIажияв 
ва Шамхал, кIигоял нахъ-
руссинчIо (Абакар ва 
ГIалихIажияв). 

КIигоял цо рокъосан арал 
ккун буго анлъго хъизан:

1. МухIамадовал – 
ТIайгиб ва Абакар, цонигиял 
тIадруссинчIо;

2. ШайихмухIамадовал 
– ХIосен ва ГIабдулхIамид, 
кIиялго тIадруссана;

3. Гъазиханилал – Гъа-
зихан ва ШагIман, Гъазихан 
тIадвуссинчIо.

4. Сайпиласулал – 
ГIумар ва ГIабдула (ГIумар 
тIадвуссинчIо).

5. Г I а бд у м а н а п и л а л 
– ГъазимухIамад ва Камил 
кIиялго тIадруссана.

6. Шахтимировасулал – 
Зайид ва Ахъбердилав (Зайид 
тIадвуссинчIо)

 Жигараб гIахьаллъи ВатIан 
цIунулезул мухъалъги гьа-
бун, рагъулал шапакъатал-
гун ракълилаб гIумруялде 
тIадруссаразул цIикIкIарасез 
гьединабго жигарчилъи би-
хьизабуна росулъ гьару-

лел хIалтIабаздаги: ХIусен 
ГIумаровас, ГIабдулхIамид 
ШайихмухIамадовас, МухIа-
мад Мурадовас, ШагIман Орда-
шовас, Ахъбердилав Шахтими-
ровас, ГIубайдулагь ХIажиевас, 
ГIабдула ХIажиевас, ХIамзат-
хIажи МухIамадовас, Пахро 
ГIабдулатIиповас ва цогидазги.

Рагъда бихьараб гIакъу-
баялъ, гьенир щварал ругъ-
назги дагь-дагьккун нилъеда-
са ратIалъана гьелги. Жакъа 
къоялде гьезул нахъе хутIун 
вуго цохIого цо ГIабдулхIамид 
ШайихмухIамадов,  канлъукъ-
лъун вугониги, жеги гIураб 
сахлъиялда вугев.

Рагъда гIахьаллъизе тIа-
дехун рехсараб къадар би-
хьиназул ин гуребги, туш-
манасда тIад бергьенлъи 
босиялъулъ цIикIкIараб бакI 
ккуна росулъ  хутIаразги, хас-
го руччабаз.  Гьез хисана рагъ-
де арал умумул, росал, вацал 
ва васал, къаси-къад заман 
гьечIого хIалтIана гьел гIаммаб 
магIишат цебетIезабиялда тIад, 
гьабуна жидерго ругел ре-
саздасан фронталъе кумекги 
гIарцудалъун, ратIлидалъун ва 
нигIматаздалъун.

 ЦIикIкIараб гIакъуба ва 
захIмат тIаде бегун букIана 
хIалтIул гIумруялдего рахин-
чIел гIолохъабазде. Гьезде 
гьоркьоре ккола: Шигьабу-
дин ХIажиев, ХIамзат Ну-
ридинов, МухIамадсултан 
ХIасандибиров, Набигула 
Юсупов, Ордаш Асадулаев, 
ТIагьир Мажидов, МухIамад 
Малачиев, МухIамад Гъвай-
тимиров, ГIали ГIубайдулаев, 
МахIмуд Дибиров, Ниязбег 
Мирзабегов, МухIамаднаби 
Мурадов, НурмухIамад Гъази-
лаев, ГIалидибир ГIусманов ва 
цогидалги.

 Гьезулги ва гьебго гIелалъул 
руччабазулги жакъа нахъе 
руго: Шигьабудин ХIажиев 
(Щабдухъ), НурмухIамад 
Гъазилаев (Первомайск), 
ГIалидибир ГIусманов (Гами-
ях), ГIали ГIубайдулаев (Хаса-
вюрт). Жамилат ГIамирханова, 
КIодо Гъазилаева, Рукъигат 

Дибирова, Напизат ХIажиева, 
МадихIат Сахродинова, 
(Гамиях), Пирайзат Орда-
шова (Гамиях), Мугьимат 
ШайихмухIамадова (Гами-
ях), Асмарат Шахтимирова 
(МахIачхъала).

 РакI-ракIалъул баркалаялъ-
еги ва КIудияб ВатIанияб рагъ-
да бергьун  70 сон тIубаялъул 
юбилеялъулал шапакъатазеги 
мустахIикъалги руго гьел ки-
налго.

ТIадехун рехсарал киназул-
го ракIбацIцIадаб захIматалъе 
мустахIикъаб къимат кьуна 
хIукуматалъги:

«Багьадураб захIматалъе 
гIоло» («За доблестный труд») 
медалалъе мустахIикълъана:

Хадижат ГIумардибирова, 
Алпасанат Вашалаева, КIодо 
Гъазилаева, Чакар Вашалае-
ва, Рукъигат Дибирова, Ха-
лит ГIалихIажиев, Жамилат 
ГIамирхандибирова, Шагьру-
зат Нуцалахъаева, ПатIимат 
ГIубайдулаева, ХIажи Юсупов, 
Ордаш Дибиров, Ирайгьанат 
Нуридинова, Аслипат Нури-
динова, Наипат Нуридинова, 
ХIамзат Нуридинов, Напизат 
ХIажиева, Зайидхан ХIамзатов, 
ГIубайдула ХIажиев, Нуца-
лахъай ГъазимухIамадов, ХIа-
сил Охъмазова, ГIалидибир 
ГIусманов.

 «Кавказ цIуниялъе гIоло» 
медалалъе мустахIикълъана: 

Хадижат Тимирхандиби-
рова, Хадижат АхIматIханова, 
Усаймат МуртазагIалиева, 
Ханзадай Мурадова, ХIажи 
Юсупов, ГIубайдула ХIажиев, 
Ирайгьанат Нуридинова, 
Шагьрузат Нуцалахъаева, Рай-
хIанат ТIайгибова, Умижат 
ГIумарова, Асадулагь Орда-
шов.

    Гьеле гьединаб буго бакъ-
лъулазул гьитIинабго росдал 
гIадамаз КIудияб ВатIанияб 
рагъулъ рекIкIав тушман щу-
щахъ виххизе гьавиялъулъ лъу-
раб гьитIинабго бутIа.

АхIмад Дибиров

ватIаНИяБ тIалаБ тIоБИтIулаго. кIудИяБ БергьеНлъИялъ- 70 соН

ХIасратаб рокьиги боркьараб ццинги
Щабхъал КIудияб ВатIанияб рагъда

 Гьимат АбакархIажиев гьаву-
на 1934 соналда Гумбет районалъ-
ул ЧIиркъатIа росулъ. ЛъикIал 
къиматаздалъун гIагараб школа-
ги лъугIизабун, цIализе лъугьа-
на Буйнакск шагьаралда бугеб  
агрономал хIадурулеб  курсазде. 
ХIалтIана участковияв агроном-
лъун ЧIиркъатIа, Инхо, Килалъ, 
Гъадари росабалъ. 

1954 соналъул 16 октябралда 
Гьимат АбакархIажиев ахIана Со-
ветияб Армиялде тIадаб налъи 
тIубазе. Байбихьуда хъулухъ гьа-
буна Украинаялда – Белая Цер-
ковь, Хмельницк, Чернигов, Остер 
шагьаразда. ХIалтIана 85 мм 
гIарадаялъул командир -наводчик-
лъун. Гьеб заманалда Венгриялда 
багъарана КПССалде данде бахъа-

раб Венгриялъул дандечIей.
Венгриялъул тахшагьар Бу-

дапешталда комендантазул ча-
сталде тIаде кIанцIун, гьел чIван, 
бицун хIалкIоларел гIемерал 
биял тIуна данде рахъараз, кIиго 
моцIица гьоркьоса къотIичIого. 
Гьимат АбакархIажиевас хъулухъ 
гьабулеб часталъ, данде рахъа-
рал гIадамаздаса къватIал, мина-
би, подвалал рацIцIад гьарулел 
рукIана.

Главнокомандующий Коне-
вас гьезие буюрухъ кьуна: «Гьу-
жум гьабе, тIагIинаре», - ян. Гьи-
мат АбакархIажиевасда ва гьесул 
гьалмагъзабазда  гьа базабуна, 
операция гьабулелъул, гIадамазул 
балъголъи цIунизе. Мятеж 
чIинтIизабуна, къинабуна 1957 со-

налъул 7 январалда.
1986 соналда улкаялда бахъа-

на указ, Венгриялъул мятеж щу-
щазабурал рагъухъаби КIудияб 
ВатIанияб рагъул гIахьалчагIазда 
ращад гьарураб. Венгриялда Гьи-
мат АбакархIажиев вукIана тан-
кабазда дандечIараб хасаб диви-
зиялда. Гьесда цадахъ вукIана 
кIиго магIарулавги, гьезул цояв  
- Килалъаги, гьев гьенив чIвана, 
цогияв - Бекьилъа, гьев гьениса 
тIадвуссана.

Дагъистаналдаса  чанго гIолил- 
илав вукIана гьенив, гьел 
гIолохъабазда кIочонаро Венгри-
ялъул лъугьа-бахъинал. 

Тажли МухIамадова,
ЧIиркъатIа маданияб 

централъул нухмалъулей

НИлъ – БараБ ахIулъгИ ахIараБ БолъгИ

Будапешталда – нахъеги танкал
Венгриялъул лъугьа-бахъиназул гIахьалчи ЧIиркъатIаса Гьимат АбакархIажиев

    Гумбет районалъ-
ул Гьарадирихъ росдал 
школа лъугIун хадуй, 
дун цIализе ана Ха-
савюрталъул педкол-
леджалде. Практика-
ялъ Хасавюрталъул 
№ 13 школалде ритIун 
рукIана. Дида цадахъ 
йикIана студентка Ру-
майзат Къурбановаги.

Дарсал кьолаан лъа-
бабилеб «б» классалъул 
цIалдохъабазе. Классалда 
букIана 24 лъимер. Нижее 
рекIее гIуна гьеб клас-
салъул цIалдохъабазул 
цIалуда хадургъей-
ги гIадлуги. Нижецаги 
хIаракат бахъана прак-

тика цIалдохъабазул 
цIалуде гъира баледухъ 
нухда бачине. 

ТIоритIулаан батIи-
батIиял расандаби, 
классалъулал сагIтал, 
васаз хIалаан футбол. 
ХIадурана КIудияб 
ВатIанияб рагъул темаял-
да баннер, кумек гьабуна 
гьеб школалъул учитель-
забазе классал берцинго 
къачIазе.

    Практикаялъул за-
маналда нижеца гьабураб 
хIалтIудаса № 13 шко-
лалъул дирекция рази 
букIана.

  ХIалимат ХIасанова

Хасавютралъул 
педколледжалъул

 студентазул практика
МугIалимлъи гьабизе куцулел руго

 МухIамад ГIумарасхIабов 
ккола Килалъ росдал 
жамагIаталъул советалъ-
ул председатель, жамгIияв 
хIаракатчи, жиндир гьор-
кьохъеб хасаб лъай бу-
гев, гIезегIан бакIазда 
хIалтIун  хIалбихьи щварав. 
ГьабсагIат хIалтIулев вуго 
килдерил РочIчIоб магIарде 
нух бахъиялда тIад. Гьесул-
гун букIараб хабаралдасан 
баянлъана гьеб нух бахъи-
ялъул хIакъикъат.

РочIчIоб моцI 
бахъани, цIиял 

гьуърул рижулила
- Гъуниве инелде цеве 

Дагъистаналъул имам Ша-
мил рештIараб, гьес щу-
лалъабиги гьарураб РочIчIоб 
магIарде машинаби хьваду-
леб нух бахъиялъе нухмалъи 
гьабулеб буго дуца. Бокьи-
лаан гьенир гьарулел ругел 
хIалтIабазул бицине, пача-
лихъалъул кумекги гьечIого, 
гьедигIан кIудияб проект 
рагIалде кин бахъинабулеб 
бугебали лъазе.

- Нух бахъизе байби-
хьиялъул иш ккана гьадин. 
РочIчIоб магIарда бугеб рос-
дал боцIиялъе гьекъезе лъим 
гьечIолъи хIисабалдеги бо-
сун, КIанчилъ магIардасан 
рогIралги лъун, лъим бахъизе 
нигатгун жамагIаталда цебе 

дица суал лъураб мехалъ, 
гьез лъикIаблъун рикIкIана 
цин гьенибе нух бахъи. Гьеб 
кIудияб кумекги сурсатал-
ги къваригIунеб хIалтIи кко-
леблъиги киназдаго лъа-
леб букIана. Дица абуна, 
жамагIаталъ  кумекги гьабулеб 
бугони, квербакъиги бугони, 
гьеб нух бахъиялъе хIалтIи 
гьабизе бугилан. Нух бахъизе 

пикру гьедин бижана.
     Веденоса вачIунаго, имам 

Шамилица щулалъаби гьару-
раб мукъадисаб бакIги гьеб 
бугелъул, гьениб зиярат гьа-
бизе бакIги букIинин пикру 
бижана. Цоги гьенир риидалил 
лагерал разеги ракIалда буго 
мадрасабаздаса, школаздаса 

лъималазе хIухьбахъи гьабизе. 
Умумузул аби батана, РочIчIоб 
магIарда цо моцI банани, цIиял 
гьуърул рижулилан, гьеди-
наб бацIцIадаб гьава бугеб 
бакI буго гьеб. Гьел киналго 
шартIалги хIисабалде росун, 
дидаго кигIанго гIакъуба би-
хьаниги, босун букIана тIаде 
гьеб нух бахъун лъугIизабизе. 
ЛъагIелгIанаб заман унеб буго 

гьеб бахъизе байбихьарал-
даса, гьеб лъугIичIого тезеги 
ракIалда гьечIоха.

Бекьулеб ракьалъул 
13 гектар

-Лъил щвараб кумек, 
жамагIаталъ кверчIванищ, 
спонсорал, сахаватчагIи, 
къайимчагIи ругищ, гьеб 

нухде гIарац биччалел?
     - Спонсоралги руго, гьа-

ниб гIарац гьечIолъи лъани, 
кьола гIарац - цояз 30-азарго, 
цояз 50-азарго, цогидаз нуса-
зарго, гьедин рес бугел гIадамаз 
гIарац кьолеб буго, кумек гьа-
булеб буго. Кьвагьизе кка-
раб бакIалде гIадамал ритIун 
рачIуна, росдал гIадамазги 
кIварас-кIвараб кумек гьа-
булеб буго, бульдозералгун 
хIалтIулев 3-4 чи  камураб къо 
гьечIо. Гьениве вахъунарев 
чиги росулъ гьечIо, кIоларез 
гIарцудалъун гьабуна кумек. 
РочIчIоб магIарде нух бахъун 
лъугIана, гьенире машинабиги 
рахана. ГьабсагIат хIалтIаби 
гьарулел руго гьеб шагьранух 
жеги гIатIид гьабиялъе.

    - Росдал администраци-
ялъул дуе щиб кумек щвараб?

   - Гьезул кумек щиб 
букIинеб, лесхозалъулгун 
ругел суалал, эхевеги ун, 
тIуразарун руго администра-
циялъул бетIерас. Гумбет рай-
оналъул бетIер МухIамадгIали 
МухIамадгIалиевас гьабуна 
кумек – кIинусазарго гъурущ 
рехана  СМУялде гьел нухаз-
да хIалтIи гьабизе, жинцагоги 
гьабуна гIарцулаб кумек.

   - Росдал администраци-
ялъул материалияб кумек 
гьечIебищха?

    - Материалияб кумек гье-

зул щибха букIинеб, росулъ 
хIалтIаби гьаризецин гIолеб 
гIарац гьечIила бюджеталдаян 
абула гьез.

   - Бокьилаан спонсоразул 
цIарал рехсезе.

- БатIалов Сайгидулба-
тIалица кьуна гьеб нух бахъи-
зе С -100 трактор, 3-4 нухалда 
ритIун рачIана хIалтIухъаби, 
кьвагьизе кколел бакIал кьва-
гьизе, жеги рачIинеги руго. 
Тракторалда хIалтIулев вуго 
Кьохъ росулъа МухIамад 
ТIагьиров, гьесул махщали-
далъун, жигаралдалъун гьарун 
рагIалде рахъунел руго гьел 
хIалтIаби. 

- Гьениб рохьазе зарал 
кколеб бугищ?

- Рохьазе зарал ккеларе-
духъ, гъоркьегIанисан бахъун 
буго гьеб нух. Рохьазе зарал 
гьечIо щибго.

- Гьеб нухалъул росдае ки-
наб пайда бугеб?

- РочIчIоб магIарда буго 
бекьулеб ракьалъул 13 гектар, 
гьениб гIадаб ламадур кибни-
ги бижулеб батиларо. Гьенибе 
лъимги бачани, гIечулги генул-
ги ахал гIезаризе бегьула.

    Баркала, гьабулеб данде 
билълъаги.

Гара-чIвари гьабуна
 Исрапил Заирбеговас 

НухалгИ мехалгИ

Шамил имамасул РочIчIоб щулалъи
РочIчIоб магIарде нух бахъун лъугIана

  Килалъ росулъа Арай-
сат ШапигIовалъ бица-
на, машинаялъ аварияги 
гьабун, жий егизе ккани-
ла Кьохъ бугеб районазда 
гьоркьохъеб больница-
ялда. Гьеб больницаялъ-
ул бетIерав тохтур ГIиса 
ХIажиевас жиндие 2 ну-
халъ операция гьабунила, 
гьесул гьунар-махщелал-
далъун, гъежги хIалтIизе 
лъугьанила, щибго къва-
рилъи гьечIого.

Гьеб больницаял-
да ругел хIалтIухъабазул 
гIаданлъиялъулги гIада-
мазул гьез гьабулеб тIалаб-
агъазалъулги бицана Шапи-
гIовалъ.

 Арайсат ШапигIовалъ 
аза-азар баркала загьир 
гьабулеб буго Кьохъ бугеб 
районазда гьоркьосеб боль-
ницаялъул бетIерав тохтур 
ГIиса ХIажиевасе, боль-
ницаялъул хIалтIухъаби 
МухIамад Мухтаровасе, 
МухIамад Набигулаевасе, 
ХIамзат Мусаевасе,  се-
страби Рукъият Шара-
пудиновалъе, Хадижат 
Маликовалъе, Аминатие, 
ГIаишатие, жиндие гьа-
бураб ракIбацIцIадаб хъу-
лухъалъухъ. Жий гIадин, 
Аллагьги разилъагий-
ин гьездасайилан абуна 
ШапигIовалъ.

Исрапил Заирбегов

хъахIал халгIатал

Кьохъ больницаялъул 
хIалтIухъабазе баркала

Автоавариялда ккараб бека-биххи 
сахгьабуна «ГIагараб рахьдал мацI 

- авар мацI!  Дир кинабго бе-
челъи, кинабго хазина, дир дар-
ман, дир гьаракь». Дида эбе-
лалъ, кинида ющун, малъараб, 
дие гIола мун гIумруялъего.

Дунги рази йиго, тIоцебе абу-
ни, Расул ХIамзатовас хъвавухъ-
его, авар мацI лъачIел лъимал 
аваразул пашманлъи кколеб-
лъиялда, кIиабизе бугони, цIакъ 
пашманлъизеги бачIунеб буго.

Щай? Щайгурелъул, кин 
кIолеб кIочон тезе гIагараб мацI 
ва, бицине нечон ругилан, авар 
мацI рехун тезеги.

Дунялалдаго цIар рагIарав 
шагIир Расул ХIамзатовас  
абухъего: «Цо-цо росабалъа дир 
гьудулзаби, шагьаразде цIализе 
аралго, эбел-инсул мацIги рехун 
тун, батIияб мацIалъ хъвадари-

зе ва кIалъазе лъугьуна... Амма, 
кIиго мацIалда хъвадарулаго, 
гIемерисезул къисмат кIиго хъар-
пуз цого хъатикь ккуразул гIадаб 
букIуна. Гьезул мацI я гIypyc гу-
реб, я магIарул гуреб, гъурун ба-
раб рохьалда релъараб букIуна».

 РачIаха нилъ цIакъ ракI унтун 
гIенеккилин Расул ХIамзатовасул 
гIакъилаб каламалъухъ. Бокьун 
буго магIарул мацI дидагоги лъа-
зе, хадуб бачIунеб гIелалдаги 
лъан букIине.

Бокьун буго гьеб хIакъикъат 
киназдаго бичIчIизе ва аби-
зе авар мацIалъ жанире ра-
чунин  инсанги, гIамалги, 
халкъги, тIабигIаталъул хиса 
- басиялги, сверухълъиялъул 
берцинлъабиги, гьелъ нилъехъе 
кьолин умумузул тарихги, ха-
рабазул гIакълуги, арал соназул 

хIакъикъатги...
Гьелъ ккола дида мацI гьечIев 

чи  эбелгьечI, эбел гьечIев чи  
ватIангьечI ругилан.

Бокьилаан эбелалъ кинидахъ 
дие кечI ахIараб дир рахьдал мацI 
бачIунеб гIелалъ, аварал пашман 
гьаричIого, кIочон течIого, гъва-
ридго, тIокIкIун бицине. 

Щуго килищ биччан тани, 
тамахаб хъат букIуна, щуябго 
данде къани, къвакIараб зар лъу-
гьуна.

РачIа нилъецаги, гьаб кициял-
да абухъего, кинабго авар миллат 
данделъун, ахIизин: «Авар мацI, 
дие мун гIола гIумруялъего!!» - 
ян.

Шагьзадай Юсупова,
МелъелтIа аслияб 

школалъул авар мацIалъул 
мугIалим

аваразул калам, гьелъул камИллъИ

Аваразул пашманлъи - авар мацI
 лъачIел лъимал 

Рахьдал гIадаб мацI букIунаро


